
ТАҚРИЗИ

муқарризи расмй ба диссертатсияи Холов Шодмон Ятимович дар мавзуи 

“Пайдоиш ва ташаккули радиоҳои иттилоотиву фароғатй дар 

Тоҷикистон (дар мисоли радиоҳои “Имрӯз” ва “Ховар” )” барои дарёфти 

дараҷаи илмии номзади илми филология аз рӯйи ихтисоси 10.01.10 - 

Рӯзноманигорй

Мутобиқати диссертатсия ба ихтисос ва самти илм, ки аз рӯйи онҳо 
диссертатсия ба ҳимоя пешниҳод шудааст. Радио ҳамчун дастгоҳи 
муқтадири иттилоотӣ аз замони пайдоиш то имрӯз мавқеи устувори худро 
нигоҳ медорад ва ҳамон маҳбубияту маъруфияти худро аз даст надодааст. 
Ҳанӯз ҳам ба радио ҳамчун беҳтарин воситаи дарёфти иттилоот ва 
фароғат муносибат мекунанд, ки ин ба махсусиятҳои он ва имкониятҳои 
фаровонаш, пеш аз ҳама, ҳамеша мусоид буданаш вобаста аст.

Ҳамин аст, ки дар назарияи журналистика ҳам фаъолияти радио яке 
аз самтҳои муҳими иттилоъдиҳӣ ва таъсиррасонӣ ба мафкураи мухотабон 
дониста мешавад ва махсусиятҳои он аз ҳар нигоҳ мавриди таҳқиқи илмӣ 
қарор мегирад, зеро ин таҳқиқҳо барои беҳтар гардидани сатҳу сифати 
фаъолият дар ин расонаи ҳамеша муҳим мусоидат мекунанд.

Аз ин нуктаи назар, диссертатсияи Холов Ш.Я., ки пайдоиш ва 
ташаккули радиоҳои иттилоотиву фароғатӣ дар Тоҷикистонро таҳқиқ 
менамояд, ба шиносномаи ихтисоси илмӣ - 10.01.10 - Рӯзноманигорӣ 
мутобиқат мекунад.

Мубрам будани мавзуи диссертатсия. Пайдоиши радио дар кишвари 
мо собиқаи зиёд дорад, аммо пас аз Истиқлоли давлатӣ марҳилаи 
тамоман нави муносибат бо воситаҳои ахбор омма, аз ҷумла, радио арзи 
вуҷуд кард. Муҳимтарин омили ин марҳила фароҳам омадани шароит 
барои таъсиси радиоҳои гуногун, аз ҷумла, шабакаҳои радиоии ба 
истилоҳ, мустақил мебошад. Аз ин нуктаи назар, аз лиҳози назариявӣ 
зарурати омӯзиши фаъолияти онҳо ҳамчун яке аз самтҳои корҳои илмию 
таҳқиқотӣ ба миён омад.

Воқеан, таҳқиқи заминаҳои пайдоиш ва ташаккули шабакаҳои 
радиои иттилоотиву фароғатӣ ва низоми барномасозии онҳо боиси он 
мегардад, ки бо таҳлилу баррасиҳо боз ҳам барои пешбурди фаъолияти 
ҳадафмандонаи ин навъи ВАО пешниҳодҳо шавад, то рисолати аслии 
худро дар ҷомеа анҷом диҳад. Аз ин лиҳоз, пажуҳиши мазкур, ки дар 
заминаи фаъолияти ин навъи васоити ахбори омма, ки таърихи беш аз 90 

сола дорад, сурат мегирад, муҳим аст. Шабакаҳои радиои “Имрӯз” ва 
“Ховар” шабонарӯзӣ фаъолият намуда, барномаҳои зиёди хабариву 
таҳлилӣ пахш мекунанд. Тавсеа ёфтани фазои иттилоотӣ ва таъсир 
расондани омилҳои зиёд ба ин фазо масъулияти шабакаҳои радиоиро 
ҳамчун як навъи ВАО дар ҷомеа бештар кардааст. Аз ин нуктаи назар, 
омӯзиши фаъолияти шабакаҳои радиоӣ дар чунин шароит низ 
муҳиммияти мавзуи таҳқиқро собит менамояд.

Ҷолиб аст, ки диссертант барои муайян намудани пайдоиш, ташаккул 
ва хусусиятҳои шабакаҳои радиоии иттилоотиву фароғатӣ ду шабакаи аз 
рӯи таъйинот гуногунтип, яке давлатӣ ва дигаре ғайридавлатиро мавриди 
таҳқиқи илмӣ қарор додааст. Ба назари мо, ин интихоби ӯ барои 
мушаххасан баррасӣ гардидани мавзуъ мусоидат кардааст.

Дараҷаи павгонии натиҷаҳои дар диссертатсия бадастомада ва 
иуктаҳои илмие, ки барои ҳимоя пешниҳод мешаванд. Навгонии таҳқиқро 
бори аввал коркард шудани омилҳои пайдоиш, ташаккул ва баррасии 
таҳаввули шабакаҳои радиоии иттилоотиву фароғатӣ, муайян намудани 
вижагиҳои шабакаҳо дар марҳалаҳои гуногуни рушд, тарзи таҳияи 
барномаҳо ва инъикоси воқеияти рӯз дар онҳо асоснок менамояд. Муайян 
намудани заминаҳои пайдоиш ва омилҳои рушди шабакаҳои радиои 
иттилоотиву фароғатӣ дар Тоҷикистон, бори нахуст мавриди омӯзиши амиқи 
илмӣ қарор гирифтани фаъолияти шабакаҳои радиоҳои “Имрӯз” ва “Ховар”, 
муайян кардани нақши унсурҳои ёрирасони техникӣ, эффектҳои овозӣ барои 
ҷолиб шудани барнома, таҳқиқи таъсири барномаҳои радиоҳои иттилоотиву 
фароғатӣ ба . мафкураи аудитория ва нақши онҳо дар боло бурдани 
маърифати шаҳрвандон аз унсурҳои дигарест, ки навгонии тахқиқро собит 
менамоянд.

Асоснокй ва эътимоднокии хулосаҳо ва тавсияҳои дар диссертатсия 
зикршуда. Хулосаи диссертатсия дар 13 банди мукаммал оварда шуда, ба 
сифати тавсияҳо оид ба истифодаи амалии натиҷаҳои таҳқиқ 5 таклиф 
манзур гардидааст. Метавон иброз намуд, ки муаллифи диссертатсия бо 
назардошти нуктаҳои илмӣ ва тавсияҳои амалии ба ҳимоя 
пешниҳодшаванда, ки ҳамагй навгонии илмӣ ба ҳисоб мераванд, ба 
дараҷаи илмии дархостшаванда лоиқ мебошад.

Аҳаммияти илмй, амалй ва иҷтимоии натиҷаҳои диссертатсия бо 
нишон додани тавсияҳо оид ба истифодаи онҳо. Аҳаммияти илмии таҳқиқ 
дар он зоҳир мегардад, ки натиҷаҳои пажуҳиш барои таҳқиқи минбаъдаи 
фаъолияти шабакаҳои радиоии иттилоотиву фароғатӣ замина мегузорад. 
Диссертатсия сарчашмаи нави илмӣ дар шинохти форматҳои замонавӣ, ки 

талаботи аудиторияро қонеъ ва ӯро ба радио ҷалб намояд, маҳсуб меёбад. 
Муҳтавои диссертатсия барои омӯхтани давраҳои рушди радио дар 
Тоҷикистон, хусусан дар замони Истиқлол, манбаи илмӣ-назариявӣ ба шумор 
меравад. Ин таҳқиқот то андозае ба рушди илми журналистикаи тоҷик саҳм 
гузошта, дар баробари дигар пажуҳишҳо таърихи фаъолияти радиоро дар 
Тоҷикистон пурра мегардонад. Натиҷа ва хулосаҳои таҳқиқ метавонад барои 
пешбурди кори шабакаҳои радио истифода шуда, дар рушди низоми 
радиошунавонии тоҷик кумак кунад.

Қисмати асосии таҳқиқ. Боби якуми рисола “Заминаҳои пайдоиши 
шабакаҳои радиоии иттилоотиву фароғатӣ” ном дошта, аз се фасл иборат 
аст. Фасли аввали боб “Равандаи таъсис ва ташаккули радиоҳои 
иттилоотиву фароғатӣ дар Тоҷикистон”, фасли дуюм “Пайдоиш ва 
ташаккули радиои “Имрӯз” ва фасли сеюми ин боб “Ховар” - радиои 
иттилоотӣ-фароғатии давлатӣ” номгузорӣ шудааст.

Дар ин боб муаллиф аввал вазъи низоми радиошунавониро дар 
солҳои аввали Истиқлол таҳлил карда, заминаҳои пайдоишу ташаккули 
радиоҳои итилоотиву фароғатиро дар мислои радиои “Имрӯз” ва 
“Ховар” баррасӣ намудааст.

Диссертант дуруст мегӯяд. ки тавассути радио паҳн кардани иттилоъ 
нисбат ба дигар намуди ВАО ҳадафрастар аст. Дар ин боби диссертатсия 
зикр шудааст, ки ҳарчанд оммавӣ шудани истифодаи Интернет ба баъзе 
паҳлуҳои кори расонаҳои хабарӣ таъсир расонидааст, аммо, ба андешаи 
диссертант, ҳоло ҳам шабакаҳои радиоӣ воситаи сареи хабаррасонӣ ва 
сарчашмаи муътамади ахбор ба шумор мераванд. Имконияти ба 
мафкураи ҳар як шунаванда ба осонӣ роҳ ёфтан, дар як замон фаро 
гирифтани доираи васеи шунавандагони аз ҷиҳати синну сол ва касбу кор 
гуногун, инчунин имкони дар як замон ба ҳар шунаванда муроҷиат 
кардан ҳоло ҳам танҳо хоси радио аст.

Боби дуюми диссертатсия “Барномасозӣ дар радиоҳои иттилоотиву 
фароғатӣ” ном дошта, аз се фасл таркиб ёфтааст. Фасли якум “Вижагиҳои 
барномасозӣ дар радиои “Имрӯз”, фасли дуюм “Сиёсати барномасозӣ дар 
радиои “Ховар” ва фасли сеюми ин боб “Монандӣ ва тафовут дар 
барномасозии радиоҳои “Имрӯз” ва “Ховар” ном дорад.

Диссертант дар ин боби кор барномаҳои ҳарду радиоро аз нигоҳи 
шакл, муҳтаво, услуб таҳқиқ намуда, вижагиҳо, монандиву тафовути 
барномаҳои ҳарду шабакаро аз нигоҳи худ муайян кардааст.

Боби сеюми диссертатсия “Қолабҳои жанрӣ дар барномаҳои радиои 
иттилоотиву фароғатӣ” номгузорӣ шуда, аз ду фасл таркиб ёфтааст. 
Диссертант дар ин боб таносуби жанрҳои хабариву таҳлилӣ ва бадеӣ- 

публисистиро дар инъикоси масъалаҳои мубрами рӯз дар заминаи 
барномаҳои ин шабакаҳои радиоӣ таҳлилу таҳқиқ намудааст.

Фасли якуми боби мазкур “Инъикоси воқеиёти рӯз дар қолаби 
жанрҳои хабарӣ” ном дошта, мақоми жанрҳои иттилоотӣ - хроника, 
хабар, гузориш, мусоҳибаи радиоӣ, ҷараёнот дар барномаҳои ин ду 
шабака таҳлилу арзёбй шудааст. Муаллифи рисола бо истифода аз назару 
андешаҳои муҳаққиқони жанрҳои публисистика ин фасли рисоларо 
барҷаста намудааст. Дар ин фасл хулоса шудааст, ки барномаҳои 
радиоҳои “Имрӯз” ва “Ховар” аз нигоҳи истифодаи жанрҳои публитсистӣ 
то андозае маҳдуданд. Барномаву гуфторҳои ин ду шабака асосан дар 
қолаби хабар, гузориш, мусоҳиба, суҳбат ва шарҳ таҳия мешаванд.

Фасли дуюми ин боб “Таҳияи барномаҳо дар қолаби жанрҳои 
таҳлилӣ ва бадеӣ-публитсистӣ” ном дошта, мавқеи ин гуруҳи жанрҳоро 
дар барномаҳои ин ду шабака нишон додааст. Агар таҳлилу баррасии 
масъалаҳои гуногун ва натиҷагирӣ аз онҳо тавассути жанрҳои таҳлилӣ 
сурат гирад, ба тасвир кашидану мулоҳизаронӣ дар атрофи он тавассути 
жанрҳои бадеӣ-публитсистӣ амалӣ мегардад. Омӯзиш нишон дод, ки на 
ҳамаи жанрҳои бадеӣ-публисистӣ дар радиоҳои иттилоотиву фароғатӣ 
истифода мешаванд. Дар ин ду радио баъзе жанрҳо, аз ҷумла радиофилм, 
фелйетон, памфлет ва дигар жанрҳои бадеӣ-публитсистӣ ба мушоҳида 
нарасидаанд.

Нашри натиҷаҳои диссертатсия дар маҷаллаҳои тақризшавандаи 
илмй. Муҳтавои асосии диссертатсия дар 10 мақола, аз ҷумла 7 мақола дар 
маҷаллаҳои илмии тақризшавандаи Комиссияи олии аттестатсионии назди 
Президенти Ҷумҳурии Тоҷикистон ва 3 маҷмуаи мақолаҳои конференсияҳои 
ҷумҳуриявӣ инъикос ёфтаанд ва пурра натиҷаҳои диссертатсияро фаро 
мегиранд.

Теъдоди маводи чопшудаи диссертант ба талаботи банди 35 Тартиби 
додани дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдиқ шудааст, мувофиқ мебошад.

Мутобиқати барасмиятдарории диссертатсия ба талаботи Комиссияи 
олии аттестатсионии назди Президенти Ҷумҳурии Тоҷикистон. 
Диссертатсияи Холов Ш.Я. ба талаботи бандҳои 31 ва 33 Тартиби додани 
дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдиқ шудааст, мутобиқат менамояд. 
Диссертатсия аз ҷониби муаллиф мустақилона навишта шуда, дорои 
мазмун ва мантиқи ягонаи дохилй мебошад. Инчунин, тарзи навишт, 
масъалагузорй ва услуби таҳқиқоти илмй саҳми шахсии муаллифи 
диссертатсияро нишон медиҳад.

Эродҳо ба диссертатсия. Дар баробари ин дастовардҳо дар 
диссертатсия баъзе камбудиҳо ҳам мушоҳида шуд:

1. Диссертант дар фасли якуми боби якум ба заминаҳои ташаккули 
шабакаҳои иттилоотиву фароғатӣ бештар таваҷҷуҳ намуда, ба ҷанбаҳои 
умумӣ бештар аҳамият додааст ва аз доираи вазифаҳои мушаххаси таҳқиқ 
каме берун баромадааст.

2. Дар боби дуюми диссертатсия, ки ба махсусиятҳои барномаҳо 
бахшида шудааст, ҳарчанд мавқеи устувори диссертант мушоҳида шуд, 
аммо истинод ба иқтибосҳои илмӣ камтар ба назар расид.

3. Дар боби сеюм доир ба махдуд будани истифодаи жанрҳо таҳқиқ 
шудааст, вале сабабу омилҳои ин махдудиятҳо ба таври пурра ошкор 
нашудааст.

4. Дар боби сеюм доир ба истифодаи жанрҳои таҳлилӣ низ 
баррасиҳо сурат гирифтаанд. Ба назари мо, ба ин зарурат набуд, зеро 
ҳарчанд аз таҳлил иттилои тоза ҳосил мешавад, аммо таъйиноти 
иттилоотӣ будани ин шабакаҳо дар хислати хабаррасонии онҳо ифода 
меёбад.

Қисмати хотимавии тақриз. Камбудиҳои зикршуда ҷузъӣ буда, ба 
арзиши умумии диссертатсия таъсири ҷиддӣ надоранд, зеро диссертант 
вазифаҳои дар наздаш гузоштаро ба пуррагӣ иҷро намудааст.

Диссертатсия ва автореферати диссертатсия, гузоришу мақолаҳои 
илмии Холов Шодмон Ятимович муҳтавои асосии диссертатсияро 
инъикос намуда, аз маҳорати баланди илмии довталаби дараҷаи илмӣ 
гувоҳӣ медиҳанд.

Мавзуи диссертатсияи Холов Шодмон Ятимович ва мазмуну 
муҳтавои он ба доираи мавзуъ ва масъалаҳои таҳқиқӣ, ки дар шиносномаи 
ихтисоси илмии 10.01.10 - Рӯзноманигорӣ таъйин шудаанд, мувофиқат 
мекунад.

Диссертатсияи Холов Шодмон Ятимович дар мавзуи “Пайдоиш ва 
ташаккули радиоҳои иттилоотиву фароғатӣ дар Тоҷикистон (дар мисоли 
радиоҳои “Имрӯз” ва “Ховар” )” кори илмӣ-таҳқиқии анҷомёфта ба ҳисоб 
меравад.

Дар маҷмуъ, диссертатсияи Холов Шодмон Ятимович дар мавзуи 
“Пайдоиш ва ташаккули радиоҳои иттилоотиву фароғатӣ дар Тоҷикистон 
(дар мисоли радиоҳои “Имрӯз” ва “Ховар”)” ба талаботи бандҳои 31-35-и 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, ҷавобгӯ 
буда, муаллифи он сазовори дарёфти дараҷаи илмии номзади илми 
филология аз рӯйи ихтисоси 10.01.10 - Рӯзноманигорӣ мебошад.

Тақризи муқарризи расмӣ бо назардошти талаботи бандҳои 71 ва 72 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, омода 
гардидааст.

МУҚАРРИЗИ РАСМЙ:
иомзади илми филология,
сармуҳаррири Муассисаи 
маҷаллаи “Илм ва ҳаёт” Хушдил Раҳимҷон

Имзои Хушдил Раҳимҷонро тасдш^еку^м.:
Масъули бахши кадрҳои Муа ' '
маҷаллаи “Илм ва ҳаёт”

.» £А соли 2023
х 2; м 2

Мирзобедилова Н.А.

Суроға: 734018, Ҷумҳурии Тоҷикистон, 
шаҳри Душанбе, кӯчаи С.Шерозӣ, 16 
Тел: (+992) 37 238-50-51, 93-489-26-56
Е-таП: кЬи8Ь<Д1_09@таИ.ги

